
“Nanunudlo!  Ano bala ang 
akon himuon agod maangkon 
ko ang kabuhi nga wala sing 
katapusan?”  Ang namangkot 
nga tawo isa ka abogado, 

siya namangkot sa 
pagdakop-
dakop ky 
Hesus.  

“Ano bala ang ginasiling 
sang Kasuguan sang 
Diyos?” sabat ni Hesus.          



“Higuma-on mo ang Ginoo 
kag ang imo isigkatawo,” 
siling sang tawo.  “Pero 
sin-o ang imo isigkatawo?” 

pagpamangkot niya.



Para sabton ang pamangkot sang tawo, si Hesus 
nagsaysay sang isa ka estorya nahanungod sang 
isa ka tawo nga nagapanglakaton 
sa dalanon halin sa 
Jerusalem pakadto 
sa Jerico.  Ang tawo 

ginbanggaan sang mga 
tulisan.



Ginkuha sang mga tulisan ang tanan niya 
nga mga pagkabutang nga ila makita, ginkuha 

nila bisan pa ang bayo sang 
makaluluoy nga manugpangayaw.  

Ila siya ginbakol kag ginpilasan, ginbayaan 
nila siya nga lipong na sa kilid sang dalan.



Natabuan nga may pari nga nagdulhog 
sa amo man nga dalan.  Sigurado nga 

iya gid buligan ang 
pilason nga tawo. 

Wala!  Sang iya nakita ang tawo nga duguon, 
siya naglikaw kag nag-agi sa pihak nga dalan.



Dason may nagasudsod sang tiil nagapahibalo nga 
may tawo nga nagapalapit.  Siya isa ka Levita—isa 

ka tawo nga nagabulig sa mga pari sa templo.  
Siya nagpalapit kag 
iya lang gintulok 

ang ginasakitan nga tawo, dayon 
siya nag lakat nga wla nagbulig.



Sang ulihi may nakaagi nga Samariahanon.  Ang mga 
Judio akig sa mga Samariahanon.  Ang 

mga tawo nga nagapamati sa estorya 
ni Hesus wala naghuna-huna nga 

ang Samariahanon 
ang nangin bayani.  Pero siya gid.  Ang 
Samariahanon nagtabang, nagpundo para magbulig.



Ang Samariahanon 
nagluhod, kag 
hinay-hinay niya 
ginbutagan sang bulong 
kag ginbugkusan ang mga 
pilas sang dumuluong.  
Dayon iya ginbuligan 
ang ginsakit 

nga tawo nga 
makasakay sa 
iya nga asno.



Sa isa ka dalayunan sa kilid sang 
dalan, ang Samariahanon nag-atipan 

sa tawo bilog 
nga gab-i.



Pagka-aga iya ginbayaran ang 
manugbantay sang dalayunan para 

tatapon ang 
pangayaw asta 
mag-ayo siya.



An estorya natapos.  Namangkot si 
Hesus, “Sino ang isigkatawo sang 
ginsakit nga tawo?”



Nagsabat ang 
abogado, “Ang iya 
isigkatawo amo ang 
Samariahanon nga 
nagpakita sang 
kaluoy.”



“Lakat, kag himua ang kaangay sina,” 
siling ni Hesus.  Ang isigkatawo 
amo ang bisan sin-o nga 
nagakinahanglan.  Aton 
mapakita ang aton 

pagpalangga sa 
pagbulig sa iban 
nga nagakinahanglan.  
Kag nagapakahamuot 
ini sa Ginoo.



Ang Maayo nga Samariahanon

Isa ka estorya halin sa Pulong sang Dios, 
Ang Biblia,

makita sa

Lucas 10

“Ang pagpahayag sang imo mga pulong 
nagahatag sang kasanag.”  Salmo 119:130

Ang Katapusan



Ang ini nga estorya sa Biblia nagasugid parte sa aton matahom 
nga Dios nga nagtuga sa aton kag gusto niya nga makilala mo siya.

Nahibaluan sang Dios nga nakahimo kita sang malain nga mga bagay 
nga ginatawag niya nga sala.  Ang bayad sa sala amo ang kamatayon, 

pero palangga gid ikaw sang Dios gani ginpadala niya ang iya 
bugtong nga Anak nga si Jesus agod mapatay sa krus.  Ginsilutan 

siya para bayaran ang imo sala.  Dayon nabuhi siya liwat kag 
nagbalik sa langit.  Kon nagatuo ka kay Jesus kag ginapangabay mo 
siya nga patawaron ka sa imo sala, himuon niya ina!  Magasulod siya 

kag magapuyo sa imo subong, kag magakabuhi ka kaupod niya sa 
wala sing katapusan.

Kon nagapati ka sa sini nga kamatuoran, ihambal ini sa Dios:
Mahal nga Jesus, nagatuo ako nga Dios ikaw, kag nangin tawo agod 
mapatay para sa akon mga sala, kag subong buhi ikaw.  Magsulod ka 
sa akon kabuhi kag patawara ang akon mga sala, agod may bag-o na 
ako nga kabuhi, kag sa pila ka adlaw magaupod ako sa imo sa wala 

sing katapusan.

Basaha ang Biblia kag estoryaha ang Dios adlaw-adlaw!   Juan 3:16

